
AGRAR SEKTORGA 
JALB QILINGAN 

INVESTITSIYALARNING 
SOHADAGI INTENSIV 
IQTISODIY O‘SISHGA 
TA’SIRINING TAHLILI

Yangiboyev Sirojiddin Jo‘ramurodovich
PhD, Toshkent Davlat iqtisodiyot universiteti

Annotatsiya: Ushbu maqolada hududlar iqtisodiy o‘sishi va unga qishloq xo‘jaligi iqtisodiy rivojlanishining ta’siri tadqiq 
qilingan. Qishloq xo‘jaligida yalpi qo‘shilgan qiymat o‘sishiga texnologik taraqqiyot, kapital, mehnat resurslari omillarining 
ta’siri Kobb-Duglas modeli asosida Qashqadaryo viloyati misolida o‘rganilgan.

Kalit so‘zlar: Moddiy resurslar, mehnat unumdorligi, tannarx, investitsion jozibadorlik, sof foyda, resurs qaytimi, ishlab 
chiqarish funksiyasi, etastikli koeffitsiyenti.
Abstract: This article examines the economic growth of regions and the impact of agricultural economic development on 
it. The influence of factors of technological development, capital, labor resources on the growth of gross value added in 
agriculture was studied on the example of Kashkadarya region on the basis of the Cobb-Douglas model.

Key words: material resources, labor productivity, cost, investment attractiveness, net profit, resource return, production 
function, elastic coefficient.
Аннотация: В данной статье рассматривается влияние экономического развития аграрного сектора на региональ-
ного экономического роста. Изучено влияние факторов технологического развития, капитала, трудовых ресурсов 
на рост валовой добавленной стоимости в сельском хозяйстве на примере Кашкадарьинской области на основе 
модели Кобба-Дугласа.

Ключевые слова: материальные ресурсы, производительность труда, себестоимость, инвестиционная привлека-
тельность, чистая прибыль, ресурсоотдача, производственная функция, коэффициент эластичности.

K I R I S H
Qishloq xo‘jaligiga investitsiya kirishi global qashshoqlik va ochlikni kamaytirishga yo‘naltirilgan barqaror 

qishloq xo‘jaligi ishlab chiqarishini rivojlantirish uchun zarurdir. Dunyoning bir ishchiga to‘g‘ri keladigan qishloq 
xo‘jaligi ishlab chiqarish fondlari va qishloq xo‘jaligiga davlat investitsiyalari bo‘yicha nisbatan orqada qolgan 
jahon xo‘jaligining ushbu sektori bugungi kunda qashshoqlik va ochlik muammosining global masshtabdagi 
muammolar orasida epitsentrga aylanishiga sabab hisoblanadi. Kelgusi o‘n yilliklarda qishloq xo‘jaligi mahsu-
lotlariga ortib borayotgan talab tabiiy resurslarga bosimning kuchayishiga olib keladi. Ochlikni barqaror ravishda 
yo‘q qilish qishloq xo‘jaligiga investitsiyalarni sezilarli darajada oshirishni, shuningdek, samaradorlikni oshirishni 
talab qiladi. Fermerlar rivojlanayotgan mamlakatlar qishloq xo‘jaligining eng yirik sarmoyadorlari bo‘lib, sohaga 
investitsiyalarni ko‘paytirish bo‘yicha har qanday strategiyaning markazida bo‘lishlari kerak. Biroq tejamkor 
mahsulot ishlab chiqarish va qulay iqlim muhitini yaratish kontekstida investorlarga sarmoya kiritishlari uchun 
optimal shart-sharoitlar yaratish bilan qo‘llab-quvvatlanishi kerak. Hukumatlar kichik xo‘jaliklarga o‘zlarining 
ishlab chiqarish aktivlarini kengaytirishda duch keladigan cheklovlarni bartaraf etishda yordam berish va qishloq 
xo‘jaligiga keng ko‘lamli investitsiyalarning ijtimoiy va ekologik jihatdan barqaror bo‘lishini ta’minlashda alohida 
mas’uliyat yuklaydi. Hududlar qishloq xo‘jaligi sektoridagi davlat investitsiyalari parallel ravishda xususiy inves-
titsiyalar uchun qulay muhit yaratishi investitsion siyosatning muhim tarkibiy qismi sifatida belgilanishi darkor. 
Hukumatlar tanqis bo‘lgan davlat resurslarini yuqori iqtisodiy va ijtimoiy daromadli asosiy ijtimoiy ne’matlarni 
yaratishga yo‘naltirishi davlat va hududliy investitsion siyosatnining asosiy tamoyili sifatida belgilanishi kerak.

A D A B I Y O T L A R  S H A R H I
Agrar sektorga jalb qilingan investitsiyalarning sohadagi intensiv iqtisodiy o‘sishga hamda qishloq xo‘jaligi 

tarmog‘ining investitsion faoliyati, investitsiyalardan tarmoq rivojlanishida foydalanish samaradorligini oshirish-
ning ilmiy-nazariy va amaliy masalalari keng xorijlik va mahalliy iqtisodchi olimlar tomonidan tadqiq qilingan.

Ushbu muammoga oid ilmiy-nazariy va amaliy tadqiqotlar F.Kene [1], A.Smit [2], J.M.Keyns [3], Obolenskiy 
K.P  [4], Vitun Ye.R.  [5], V.S. Tonkovich  [6], va boshqalarning ilmiy tadqiqotlarida investitsiyalar nazariyasi va  
xususan qishloq xo‘jaligida investitsion faoliyatning ilmiy-nazariy va konseptual asoslari yoritib berilgan.

O‘zbekiston iqtisodiyotining hududiy rivojlanishini tartibga solishda, iqtisodiyotning turli tarmoqlarida inves-
titsion siyosatni to‘g‘ri va samarali amalga oshirishda A.Sh.Bekmurodov [7], Sh.I.Mustafaqulov [8], S.A.Abdurax-
imova [9], B.B.Valiyevlar [10] munosib hissa qo‘shganlar. Ushbu iqtisodchi olimlar tomonidan investitsiyalarning 
sohadagi intensiv iqtisodiy o‘sishga investitsion jozibadorlik tasirini aniqlash, erkin iqtisodiy hududlarga investit-
siyalarni jalb qilishni faollashtirish, investitsiya faoliyatini boshqarish tizimida moliyaviy hisobot va uning tahlilini 
takomillashtirish bilan bog‘liq yo‘nalishlar yoritilgan.

M E T O D O L O G I YA
Zamonaviy sharoitda hududlar va milliy iqtisodiyotning barqaror rivojlanishini ta’minlash uchun hududiy 

iqtisodiy siyosatni strategik yo‘nalishlarini belgilash, davlat tomonidan tartibga solishning yangi shakllari, usul-
lari va vositalarini ishlab chiqishda yangi yondashuvlar zarur bo‘lmoqda. Ekonometrik modellashtirish qishloq 
jo‘jaligi sektorining barqaror rivojlanishini davlat tomonidan tartibga solish instrumetlaridan hisobiga o‘rta mud-
datli rivojlanish tendensiyalarini prognozlashtirish imkoniyatlarini yaratadi. Shuning uchun ham ushbu ilmiy 
maqolapda Kobb-Duglasnining ishlab chiqarish funksiyasiga asoslangan holda Qashqadaryo viloyati misolida 
qishloq xo‘jaligida yalpi qo‘shgilgan qiymatning o‘sish sur’atiga kapital resurslar, mehnat resurslari omillarining 
ta’sirini ekonmetrik modellashtirish usullaridan foydalanilgan holda o‘rganilgan.

Hozirgi vaqtda barqaror iqtisodiy o‘sishning asosiy omili boshqaruvning barcha darajalarida boshqaruv 
faoliyatining sifati va samaradorligi hisoblanadi. Shunday qilib, yapon mutaxassislarining fikriga ko‘ra, allaqa-
chon 80-yillarning o‘rtalarida zamonaviy ishlab chiqarishdagi yo‘qotishlar 80-85% ga boshqaruv tizimining sifa-
tiga va faqat 15-20% - bevosita ijrochilarga bog‘liq. Bozor iqtisodiyoti sharoitida boshqaruv faoliyatining sifati, 
albatta, asosiy yelement sifatida mulkdorlar yoki menejerlarning tadbirkorlik qobiliyatini o‘z ichiga oladi.

Ma’lumki, qishloq xo‘jaligi uchun ishlab chiqarishni boshqarishning eng muhim vazifalari qatoriga quyi
dagilar kiradi:

●	 moddiy resurslardan oqilona foydalanish;

●	 ishlab chiqarish xarajatlarini kamaytirish;

●	 yuqori iqtisodiy ko‘rsatkichlarga erishish;

●	 mehnat unumdorligini oshirish;

●	 ishlab chiqarish samaradorligini oshirish;

●	 ishlab chiqarish tannarxini pasaytirish.

Ushbu maqsadlarga erishish uchun ishlab chiqarish samaradorligini yanada oshirish va bozorni keng 
iste’molchilar uchun zaruriy yuqori sifatli mahsulotlar bilan to‘ldirish maqsadida qishloq xo‘jaligi korxonalarining 
ishlab chiqarish samaradorligi ko‘rsatkichlarini hisob-kitoblar va qiyosiy tahlil qilish vositasida boshqarish usul-
larini takomillashtirish muhim ahamiyatga ega.

I L M I Y  T A D Q I Q O T  U S U L L A R I
Investitsion faoliyat uchun нal qiluvchi ahamiyat kasb etadigan masalalardan biri sifatida qishloq xo‘jaligi 

ishlab chiqarishining samaradorligi ko‘rsatkichlari to‘g‘risida iqtisodiy adabiyotda qizg‘in muhokamalar mav-
juddir. Iqtisodiy adabiyotlarda mezon - samaradorlik kategoriyasining mohiyati va unga xos bo‘lgan ko‘rsat-
kichlarning yagona talqini ham yetarli tizimlashtirilmagan. Masalan, K.P. Obolenskiy investitsion jozibadorlik 
nuqtayi nazardan qishloq xo‘jaligi ishlab chiqarish samaradorligiga “qishloq xo‘jaligi ishlab chiqarish sama-
radorligi mezonlari... yalpi ishlab chiqarishning yashash va moddiylashtirilgan mehnat xarajatlariga nisbati 
bilan tavsiflanadi...”1 – deya tavsiflaydi. Ushbu masalada, N.I. Xolod va Ye.R. Vitun “... hayotiy xarajatlarni 

1	 Оболенский К.П. Экономическая эффективность сельскохозяйственного производства. Теория и практика. – М.: 
Экономика,–1974. –192 с.

minimallashtirish va moddiy mehnatga sarflash paytida sof ishlab chiqarishning o‘sishi (yalpi daromad)”2 – 
deb ta’riflaydi. Professor L.F. Dogilning ta’kidlashicha, iqtisodiy samaradorlik mezonlari yuqori sifat darajasi va 
mahsulotlarning raqobatbardoshligini ta’minlash bilan kapital (resurslar) xarajatlari birligidan foydani maksimal 
darajaga ko‘tarishdir3 – deb tavsiflaydli.

Yuqoridagilardan xulosa qilish mumkinki, iqtisodiy adabiyotlarda iqtisodiy samaradorlik to‘g‘risida ko‘plab 
fikrlar bildirilgan, lekin investitsion faollikni oshirish uchun shart sharoit yaratuvchi qishloq xo‘jaligi samara-
dorligini oshirishning determinantlariga alohida urg‘u L.F. Dogilning yondashuvlarida yoritilgan bo‘lib, foydani 
dinamik maksimallashtirish orqali erishiladigan samaradorlik tarmoqqa investitsiyalarni jalb qilishdagi asosiy 
omil hisoblanadi.

Iqtisodchilarning fikricha, qishloq xo‘jaligi korxonalari faoliyatiga umumlashtirilgan baho foydaning ishlab 
chiqarish xarajatlariga nisbati bilan beriladi. Keyinchalik samaradorlikning umumlashtiruvchi ko‘rsatkichi rent-
abellik darajasida ifodalanadi. Bu pozitsiyani G.I. Makin, agrosanoat ishlab chiqarish sharoitlarining iqtisodiy 
samaradorligining mezoni foyda yana bir bor taqdiqlaydi. Asosiy umumlashtiruvchi ko‘rsatkich sifatida foyda 
miqdorini ham, ishlab chiqarish xarajatlari darajasini ham aks ettiruvchi rentabellik ko‘rib chiqilishi tabiy hol 
hisoblanadi.

Lekin ushbu samaradorlik mezonlari sof foyda yoki xo‘jalik faoliyatining sof moliyaviy natijalariga bog‘langan 
holda tizimlashtimrilgan. Hududlar iqtisodiyoti qishloq xo‘jaligi tarmog‘i kesimida investitsion jozibadorlikni 
asosiy mezonlaridan biri tarmoqdagi ishbilarmon faollik ko‘rsatkichlari ham hisoblanadi. Ushbu ko‘rsatkichlar 
tizimi iqtisodiy resurslarni tarmoqda dinamik ravishda ko‘paytirish orqali mahsulot ishlab chiqfarish hajmini 
oshirishning multiplikativ samarali ham hal qiluvchi rol o‘ynaydi.

Samaradorlikning eng muhim ko‘rsatkichlaridan biri bo‘lgan resurs qaytimi ko‘rsatkichi ishlab chiqarish 
samaradorligini baholashnining xususiy ko‘rsktkichlarini o‘zida mujassamlashtiradi. Ushbu xususiy ko‘rsat-
kichlar material sig‘imi, kapital sig‘imi, mehnat sig‘imi, fond sig‘imi kabi ko‘rsatkichlarni o‘z ichiga olib ular qishloq 
xo‘jaligi ishlab chiqarishining texnologik rivojlanishi natijasidagi intensivlashuv darajasini ifodalaydi.

Ishlab chiqarish-iqtisodiy omillar qishloq xo‘jaligi korxonalarining ishlab chiqarish resurslaridan foydalan-
ishning to‘liqligi va samaradorligi hamda faoliyatning yakuniy natijalarini belgilaydi.

Ushbu baholash alohida firmalar yoki tarmoqlar darajasida ham, Kobb-Duglas multiplikativ modelidan foy-
dalangan holda hududlar iqtisodiyotning qishloq xo‘jaligi sektori darajasida ham amalga oshirilishi mumkin.

Qishloq xo‘jaligidagi mavjud ishlab chiqarish funksiyasi - bu ishlab chiqarish hajmining ishlab chiqarishga 
sarflangan resurslar hajmiga bog‘liqligini tavsiflovchi matematik model quyida keltiriladi:

Y = f(x1, x2, x3... xn) (1)

Bu yerda,
Y – qishloq xo‘jaligida ishlab chiqariladigan mahsulotlar;
xi (i = 1, 2,..., n) – resurslar.
Bir hil mahsulot ishlab chiqaruvchi alohida korxonalar uchun ishlab chiqarish funksiyasi ishlab chiqarish 

hajmini mehnat faoliyatining har xil turlari, har xil turdagi xom ashyo, butlovchi qismlar, energiya va asosiy 
kapital uchun ish vaqtining xarajatlari bilan bog‘laydi. Ushbu turdagi ishlab chiqarish funksiyasi qishloq xo‘jaligi 
korxonalarining hozirgi texnologik qurollanganligini tavsiflaydi.

Bir hil mahsulot yetishtiruvchi alohida qishloq xo‘jaligi korxonalari uchun ishlab chiqarish funksiyasi ishlab 
chiqarish hajmini mehnat faoliyatining har xil turlari, har xil turdagi xom ashyo, butlovchi qismlar, energiya va 
asosiy kapital uchun ish vaqtining xarajatlari bilan bog‘laydi. Ushbu turdagi ishlab chiqarish funksiyasi korxo-
nalarning hozirgi texnologik qurollanganlik darajasini tavsiflaydi

Yuqoridagi formulada nazarda tutilgan resurslar iqttisodiy tavsifi bo‘yicha ikki asosiy turga turkumlanib, 
birinchi resurslar turkumi an’anaviy resurslar hisoblanib (asosiy vositalar, moddiy resurslar, ishchi kuchi) ular 
qishloq xo‘jaligida ishlab chiqarishni tashkil qilish jarayonidagi mehnat vositalari va predmetlarini o‘zzida mujas-
samlashtiradi. Ikkinchi turkum resurslar noan’anaviy resurslar hisoblanib (axborot, innovatsiyalar), ular intensiv 
ishlab chiqarishni tashkiliy-iqtisodiy asoslarini mujassamlashtiradi va qishloq xo‘jaligida mahsulot ishlab chiqa-
rishni texnologik modernizatsiyalashning asosiy omillaridan biri sifatida maydonga chiqadi. Ushbu resurslarni 
optimal shakllantirish va boshqarish tizimi qishloq xo‘jaligida ishlab chiqarishni modernizatsiyalash orqali milliy 
va global masshtabdagi raqobatbardoshlikni ta’minlaydi. Bunda resurs tejamkor zamonaviy mahsulot ishlab 
chiqarish uchun investitsiyalarni jalb qilishda yuqorida tilga olingan resurslarni alohida elementlarini inobatga 
olish muhim ahamiyat kasb etadi. Masalan, qishloq xo‘jaligida foydalanilayotgan asosiy ishlab chiqarish fond-

2	 Витун Е.Р. Сущность, критерий и факторы экономической эффективности сельскохозяйственного производства // Гродненский 
сельскохозяйственный институт, Гродно, 1993.-452 с.

3	 Экономика предприятий и отраслей АПК. Учебное пособие/ В.С. Тонкович, Е.П. Кивейта, Л.Ф.Догиль и др. – Минск: 
Издательство Белорусского аграрного университета,1996.- 320с.

larini modernizatsiyalashga investitsiyalarni jalb qilish, ularning texnik qurollanganlik darajasi bo‘yicha yangi 
parklarni shakllantirish va yangi texniklar hisobiga ishlab chiqarishni intensivlashtirish ko‘rsatkichlari sifatida 
asosiy fondlarni yangilanish koeffitsiyenti, fond sig‘imi, fond qaytimi, asosiy fondlar rentabellik ko‘rsatkichlarida 
belgilangan maqsadli parametrlarni olish hisobiga ta’minlanadi.

Qishloq xo‘jaligida mahsulot ishlab chiqarishda yangi navlarni sotib olish, patentlar va boshqa nomoddiy 
aktivlarga investitsiyalar texnologik taraqqiyotda muhim rol o‘ynaydi.

Ma’lumki, qishloq xo‘jaligi iqtisodiyotining o‘ziga xos jihatlaridan biri asosiy mahsulotning yillik yetishtirilishi, 
mavsumiy xarakterga egaligi bilan belgilanadi. Shuningdek, asosiy mahsulotni tabiy iqlim sharoitlariga bog‘liq 
holda ishlab chiqarish imkoniyatlari va yetishtirilgan mahsulotlarni realizatsiya qilish jarayonini tezlashtirish 
zarurligi tarmoqqa investitsiyalarni jalb qilishda resurs tejamkor mahsulot ishlab chiqarish bilan birga mahsu-
lotni istemolchilar talabining o‘zgarib borishi sharoitiga asoslangan holda optimal saqlashning texnologik jaray-
onlarini modernizatsiyalashga yo‘naltirilishi kerak. Ushbu jarayon qishloq xo‘jaligi subyektlari aylanma ishlab 
chiqarish fondlariga investitsiyalarni jalb qilishning muhim jihatlaridan biri hisoblanadi. Ayniqsa hozirgi sharoitda 
Respublikamizda amaldagi baho siyosatining holatida qishloq xo‘jaligi tizimidagi asosiy mahsulotlarga davlat 
xaridlari tizimi sharoitidagi baholar paritetining buzilish holatida aylanma aktivlarga investitsiyalarni jalb qilish 
tizimini rag‘batlantirishning bozor mexanizmlarini takomillashtirishga ehtiyoj tug‘ilmoqda.

Qishloq xo‘jaligiga investitsiyalarni jalb qilishdagi fikrlarni umumlashtirish natijasida ta’kidlash joizki, iqti-
sodiyotning agrar sektori barqarorligini quyidagicha ko‘rish mumkin:

1)	 ishlab chiqarilgan va sotiladigan mahsulot hajmi va sifatini oshirish;

2)	 iste’mol miqdorini tejash va ishlab chiqarish resurslaridan foydalanishni optimallashtirish, ya’ni ishlab 
chiqarish tannarxini pasaytirish;

3)	 xo‘jalik faoliyati uchun avanslangan asosiy va aylanma mablag‘lardan samarali foydalanish;

4)	 ishlab chiqarish resurslaridan samarali foydalanish.

Korxonalarning ishlab chiqarish resurslaridan foydalanish samaradorligining pasayishi, uning ishlab chiqa-
rish quvvati tannarx darajasining oshishiga va natijada faoliyatning foyda bilan emas balki, zarar bilan yakun-
lanishiga olib keladi. Bunda, asosiy va aylanma ishlab chiqarish fondlaridan samarali foydalanishga yo‘nalti-
rilgan operatsion faoliyatni takomillashtirish bilan birga hududdagi mavjud iqtisodiy resurslar, iqlim joylashuvi va 
mehnat resurslariga ham bog‘liqdir.

Hududlar qishloq xo‘jaligi sektori korxonalarning ishlab chiqarish resurslaridan foydalanish samarador-
ligini tahlil qilish mehnat unumdorligi va kapital unumdorligini oshirish, ishlab chiqarishnining resurs sig‘imini 
pasaytirish va ishlab chiqarish samaradorligini oshirish uchun xo‘jalik ichidagi zaxiralarni to‘liq jalb qilish kabi 
ko‘rsatkichlari ham o‘z ichiga oladi. Shu bilan birga, ishlab chiqarish resurslaridan foydalanish samaradorligini 
oshirishning xo‘jalik ichidagi zaxiralari va samaradorlik ko‘rsatkichlariga omillarning miqdoriy ta’siri aniqlash 
boshqaruv qarorlarini qabul qilishnining muhim omillaridan biri hisoblanadi. Ushbu tizimli bosqichlar nafaqat 
alohida olingan xo‘jalik subyektlari, balki, ular faoliyat olib borayotgan hududlar tarmoqlari tarkibidagi qishloq 
xo‘jaligi tarmog‘ida ishlab chiqarish faoliyatini tashkil qilish samaradorligini baholashda ham asos bo‘lishi 
mumkin.

Ushbu holatda texnik taraqqiyotni hisobga olish zarurdir, chunki bitta korxona darajasida ishlab chiqarishni 
boshqarishni baholashda bir xil hududning vaqt (vaqt qatorlari) bo‘yicha xatti-harakatlarini tavsiflovchi ma’lu-
motlardan foydalaniladi. Nisbiy narxlar vaqt o‘tishi bilan har xil bo‘ladi va demak, ishlab chiqarishning alohida 
omillari xarajatlarining optimal kombinatsiyasi ham o‘zgaradi. Vaqt qatorlarini qo‘llashda asosiy muammolar 
texnologik taraqqiyot oqibatlaridan kelib chiqadi, buning natijasida ishlab chiqarish omillarining xarajat norma-
lari, ular bir-birini almashtira oladigan nisbatlar va samaradorlik parametrlari o‘zgaradi.

Mahsulot ishlab chiqarishga sarflangan resurslar sifatida biz ishchilarning o‘rtacha yillik soni (L), asosiy 
vositalarning o‘rtacha yillik qiymati (K) da ifodalangan asosiy vositalarning xarajatlari shaklida mehnat xarajat-
larini olamiz.

Qishloq xo‘jaligi tarmog‘ida ishlab chiqarilgan mahsulot hajmiga kapital va mehnat sarfining ta’sirini Knut 
Uiksell tomonidan taklif qilingan hamda Charlz Kobb va Pol Duglas tomonidan tekshirilgan funksiya ya`ni Kobb-
Duglas ishlab chiqarish funkatsiyasi orqali ko‘rib chiqishga harakat qilamiz.

Ushbu ishlab chiqarish funksiyasi, bizning masalamizga muvofiq quyidagichadir:

Y = AKa1La2ert+ε (2)

Bu yerda:
A – texnik taraqqiyot koeffitsiyenti;

a1, a2 – qishloq xo‘jaligidagi kapital va mehnat resurslarining elastikligi koeffitsiyenti;
t – vaqt;
r – qishloq xo‘jaligi ishlab chiqarishida mavjud texnik taraqqiyot natijasidagi ishlab chiqarilgan mahsulot-

ning o‘sish sur’ati.
a1, a2 – parametrlar interpretatsiyasi uchun logarifmik omil sifatida elastiklik tushunchasini kiritamiz. Ya’ni, 

a1 – asosiy fondlarga investitsiyalar o‘zgarishiga nisbatan yalpi ishlab chiqarish o‘sishining elastikligi; a2 – 
mehnat resurslariga xarajatlar o‘zgarishiga nisbatan yalpi ishlab chiqaprish o‘sishinining elastikligi.

Shuningdek, ishlab chiqarish funksiyasi yordamida yana ishlab chiqarish masshtabi va samaradorligini 
ifodalash mumkin. Buni quyidagi tenglamalar funksiyasi orqali ifodalash mumkin:

Agar,

a1 + a2 > 1 (3)

Demak, yalpi ishlab chiqarish hajmi qiymat ekvivalentida ishlab chiqarish omillariga nisbatan yuqori o‘sish 
tendensiyasi kuzatiladi. Bunda, ishlab chiqarish masshtabining kengayishi xarajatlarni iqtisod qilish hisobiga 
intensiv o‘qish kursini ta’minlaydi.

Agar,

a1 + a2 < 1 (4)

Demak, yalpi ishlab chiqarish hajmi qiymat ekvivalentida ishlab chiqarish omillariga nisbatan past sur’at-
dagi o‘sish tendensiyasi kuzatiladi. Bunda ishlab chiqarish masshtabi o‘sishi samaradorliknining pasaytiruvchi 
ta’sirida bo‘ladi. Bunda sharoitda qishloq xo‘jaligi investitsion faolligini oshirish, unga investitsiyalarni jalb qilish 
iqtisodiy jihatdan maqsadga muvofiq bo‘lmaydi.

Agar,

a1 + a2 = 1 (5)

Demak, samaradorlik ishlab chiqarish masshtabiga bog‘liq bo‘lmaydi. Ushbu holat qishloq xo‘jaligida 
ekstensiv iqtisodiy o‘sish suratidagi o‘sishini ifodalaydi. Ushbu holatda ham boshqa tarmoqlardagi iqtisodiy 
o‘sishning intensiv kursi sharoitida qishloq xo‘jaligi investitsion jozibadorligi past darajada qoladi.

T A H L I L  N A T I J A L A R I
Respublikamiz hududlari orasida qishloq xo‘jaligi bo‘yicha mahsulot ishlab chiqarishda drayver hudud-

lardan biri bo‘lgan Qashqadaryo viloyati qishloq xo‘jaligi tarmog‘i misolida investitsiyalar samaradorligini yalpi 
ishlab chiqarish hajmiga ta’sirini ko‘rib chiqamiz.

1-jadval: Qashqadaryo hudud iqtisodiyotidagi qishloq xo‘jaligi tarmog‘ining samaradorlik ko‘rsatkichlari
Yillar Y (YaQQ) K L t lnY lnK lnL

2012 5620,2 51561,47 90,1 1 3,750 4,712 4,5

2013 6563,2 74581,82 88,7 2 3,817 4,873 4,49

2014 7899,3 84938,71 87,1 3 3,898 4,929 4,47

2015 9320,1 38672,61 83,1 4 3,969 4,587 4,42

2016 11121,0 23314,47 83,4 5 4,046 4,368 4,42

2017 14761,6 39575,34 82,5 6 4,169 4,597 4,41

2018 17685,8 453482,1 70,9 7 4,248 5,657 4,26

2019 20415,1 537239,5 68,6 8 4,310 5,730 4,23

2020 24510,3 597812,2 67,5 9 4,389 5,777 4,21

2021 29352,8 652284,4 66,2 10 4,468 5,814 4,19

Yillik ma’lumotlar hududiy iqtisodiyotning qishloq xo‘jaligi tarmog‘i tizimida resurslardan foydalanish sama-
radorligini ekonometrik tahlil qilish uchun Kobb-Duglasning ishlab chiqarish funksiyasi asosida 2015-2021-yillar 
bo‘yicha statistik ma’lumotlar massividan foydalanamiz.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

218 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

Ishlab chiqarish funksiyasi parametrlarini eng kichik kvadratlar usulidan foydalangan holda hisoblaymiz.

lnY = lnA + a1lnK + a2 lnL + rt + ε (6)

Qishloq xo‘jaligida mahsulot ishlab chiqarish hajmining o‘sish sur’ati sarflangan mehnat xarajatlarinining 
o‘zgarishiga nisbatan elastikligi 9,31%, kapital xarajatlarning o‘zgarishiga nisbatan elastikligi esa 1,97%ni 
tashkil qiladi. Bu ishlab chiqarish omillaridan intensiv foydalanishdan dalolat beradi.

lnY = –73,1 + 1,97 lnK + 9,31lnL + 0,72t + ε (7)
(1,99) (3,89) (3,22)

Tahlil qilinayotgan davrda ko‘rib chiqilayotgan omillarning umumiy unumdorligi oshdi, shu bilan birga 
o‘rtacha xarajatlar kamaydi, chunki ishlab chiqarish funksiyasining elastiklik koyeffitsiyentlari yig‘indisi 1 dan 
katta. Shuningdek, Kobb-Duglas ishlab chiqarish funksiyasi tenglamasi texnik taraqqiyotni hisobiga ishlab 
chiqarishning o‘sish sur’ati yiliga 0,891% ni tashkil qilganligini ko‘rsatadi. r = 0,89 qiymatining 0 dan bir oz 
farq qilishi ko‘rib chiqilayotgan davrda omillarning umumiy unumdorligining o‘sish sur’ati past bo‘lganligini tas-
diqlaydi.

2-jadval: Korrelyatsion-regression tahlilning natijalari
Yakuniy xulosalar        
Regression statistika
Ko‘p omilli R 0,913
R-kvadrat 0,805
Normallashtirilgan R-kvadrat 0,708
Standart xatolik 0,499
Kuzatuvlar soni 10
Dispersion tahlil

Df SS MS F F-ahamiyatlilik

Regressiya 3 6,175 2,058 8,263 0,015

Qoldiq 6 1,495 0,249

Jami 9 7,669
  Koef-lar St. xatolik t-stat. P-prob.

lnY -73,146 20,174 -4,025 0,007

lnK 1,973 1,179 2,097 0,081

lnL 9,314 2,940 4,907 0,003

T 0,891 0,028 3,338 0,029  

Multiplikativ ishlab chiqarish funksiyasi bo‘yicha olingan elastiklik koeffitsiyenti ahamiyatli hisoblanadi. Ko‘p 
omilli korrelyatsiya koeffitsiyenti 0,913 ga teng bo‘lib, natijaviy ko‘rsatkichga regressiya tenglamasiga kiritilgan 
ta’sir etuvchi omillar o‘rtasida kuchli bog‘liqlik mavjudlligini ko‘rsatadi.

Dispersiyaning izohlangan ulushi 0,81 ga teng bo‘lib, bu shuni tasdiqlaydiki, Qishloq xo‘jaligida yaratilgan 
YAHMning fizik hajmini o‘rtacha yillik indeksidagi o‘zgarishlarning 81% regressiya tenglamasiga kiritilgan omil 
xususiyatlarining o‘zgarishi bilan bog‘liqdir. Modeldagi tasodifiy va hisobga olinmagan omillarning ta’siri bilan 
izohlanadigan qoldiq o‘zgarishlar darajasi 19% ni tashkil qiladi.

X U L O S A L A R
Yuqoridagi tahlillardan xulosa qilishi mumkinki, viloyat iqtisodiyotining qishloq xo‘jaligi tarmog‘idagi ishlab 

chiqarish hajmining o‘sish sur’atiga “kapital resurslar” omiliga nisbatan “mehnat resurslari” omilining sezilarli 
ta’siri kuzatilmoqda.

Qashqadaryo viloyati iqtisodiyoti qishloq xo‘jaligi tarmog‘i ishlab chiqarish faoliyati samaradorligi va ularga 
investitsiyalarni jalb qilish samaradorligining tahlili shuni tasdiqlaydiki, hudud qishloq xo‘jaligi tarmog‘ini intensiv 
rivojlantirish va unda kapitaldan foydalanish unumdorligini oshirishga yo‘naltirilgan islohotlarni amalga oshirish 
maqsadga muvofiq.

Shuni ta’kidlash kerakki, boshqa tarmoqlar kabi qishloq xo‘jaligi ishlab chiqarishida faol investitsion siyo-
satga yo‘naltirilgan menejment tizimi samaradorligini yuksaltirish murakkab vazifa bo‘lib, unda belgilangan 
maqsadlarga erishish yahlit ishlab chiqarish omillarini kompleks texnik va ijtimoiy-iqtisodiy baholamasdan hal 
yetib bo‘lmaydi.

Shunday qilib, ishlab chiqarish funksiyalari ishlab chiqarish hajmining oshishi bilan ishlab chiqarish resurs-
laridan foydalanish samaradorligini har tomonlama baholashga, shuningdek, ularning kutilayotgan qiymatlari 
asosida ishlab chiqarish hajmini prognoz qilishga imkon beradi.

